
Dünya Bəhailərinə

Sevgili dostlar,

Qitə Müşavirlərinin Müqəddəs Torpaqda toplantısı sona yaxnlaşarkən, cari Beşillik Plan və ondan sonra gələn qlobal təşəbbüs üzərində fokuslanmış müzakirələr aparılan bir neçə günü xarakterizə edən sevinc, qələbə və inam hisslərini sizinlə bölüşmək istədik.
Əmrin Əli Əli Məhəmməd Vərqa bu tədbirləri sarsılmaz əzmkarlıq ruhu ilə dolduraraq qətiyyətli addımlar üçün ruhlandırıcı bir çağırışla konfransı açdı. Dostların ruhlandırıcı fəaliyyətləri və dünya insanlarının ehtiraslı arzuları və reaktivlikləri (həssaslıqları) barədə sözlənən hekayətlər bir əminlikdən söz açırdı ki, Həzrət Bəhaullahın Dini yer kürəsinin hər bir yerində geniş şəkildə çiçəklənməkdədir. Böyümə prosesini necə saxlamaq, yarım əsr ərzində Bəhai İcmasının cəlb olunduğu genişlənmə və möhkəmlənmə arasındakı balansa necə nail olmaq kimi suallar bütün qitələrdə olan müxtəlif klasterlərdən toplanmış və burada bölüşülmüş təcrübələrdə aydın cavablarını tapdı. Aşılmış maneələr, əldə edilmiş yeni biliklər, açılmış yaradıcı anlayış bunu aşkara çıxardı ki, Nur Ordusu yeni üfüqlərə doğru yürüş etmək üçün hazırlanmışdır.

Heç bir şübhə ola bilməz ki, tezliklə sona yetəcək Plan Əmrin taleyində bir dönüş kimi əlamətdardır. Biz qaşıdakı on beş ilə, Quruculuq Əsrinin son illərinə, nələrə nail olunacağı haqda  böyük gözləntilərlə baxırıq. Bu əlverişli nöqtədən, Bəhai dünyası Beynəlxalq Təbliğ Mərkəzinin son bir neçə ildə əsas tutduğu  kursu alovlandırmaq üçün bu qədər zəruri olan impulsu (təkanı) verdiyi əhəmiyyətli zaman kəsiyini asanlıqla qiymətləndirə və onun həsr olunmuş səylərinin gələcək barədə xəbər verdiyi zəngin imkanları təsəvvür edə bilərlər.
Bizim artıq Milli Ruhani Məhfillərə çatdırılmış və konfransa ünvanlanmış 27 dekabr tarixli müraciətimiz bü vaxta qədər böyümə haqqındakı bilikləri yekunlaşdırır və növbəti Plan üçün prioritetləri təsvir edir. Bu müraciərin bütün möminlər və təsisatlar tərəfindən diqqətlə öyrənilməsi Müşavirlər evə qayıtdıqldan sonra icmanın bütün səviyyələrində keçirilməli olacaq qarşıdakı məşvərətlər üçün zəruri şərt olacaqdır.

